








ᒥᔪᓈᑯᓐ ᐋ ᐧᐋᐱᒥᐦᑯᒡ ᒋᔖᔨᔫᒡ ᑭᔮ ᐅᔅᒋᓃᒋᓲᒡ ᐋ ᐧᐄᑎᐱᒥᑐᒡ᙮















ᑖᐹ ᒋᑲᒌ ᒋᔅᑯᑕᒫᑳᓅ ᐃᔨᔩ ᐄᐦᑐᐎᓐ ᐲᐦᑕᑲᒥᐦᒡ ᒋᔅᑯᒫᑕᒉᐅᑲᒪᑯᐦᒡ᙮ ᑲᔦ ᓇᒧᐃ ᒋᑲᒌ
ᐱᐦᑳᓂᐦᑖᑲᓅ ᐃᔨᔫ ᐄᐦᑐᐎᓐ ᑲᔦ ᐃᔨᔫ ᐊᔨᒧᐎᓐ ᐁ ᒋᔅᑯᑕᒫᑳᓄᐎᒡ ᒬᒡ ᐃᔨᔫ ᒋᔅᑯᑕᒫᒉᐅᓐ
ᑳᐃᔑ ᐐᔥᑖᑦ᙮ ᑯᑕᑲᒡ ᒋᔅᑯᑕᒧᐙᑲᓂᒡ ᓈᔥᑖᐺ ᒥᔦᔨᐦᑕᒧᒡ ᐁ ᐐᐐᑕᐦᐋᑲᓄᐎᑣᐤ ᐁ
ᒋᔅᑯᑕᒫᓱᑣᐤ᙮ ᓇᒧᐃ ᐋᐦ ᒫᒃ ᒋᑳ ᓂᑐᐦᑕᐙᓄᐎᒡ?







ᑳ ᓂᔥᑎᐧᐄᔥᑖᑭᓄᐧᐃᒡ ᐄᔨᔫ ᐊᔨᒧᐧᐃᓐ ᑭᔮ ᐄᔨᔫ ᐊᔨᐦᑐᐧᐃᓐ (1997)





ᑖᐹ ᒋᑭ ᒌᐙᓈᓅ ᓈᑖ ᐙᔥᑭᒡ ᑳ ᐄᔒ ᐱᒫᑎᓯᔨᒡ᙮ ᑖᐹ ᒋᑭᒌ ᐄᔑ ᐃᐱᒫᑎᓯᔨᐙᓈᓅ ᐎᔨᐙᐤ
ᑳ ᐄᔑ ᐱᒫᑎᓯᔨᒡ᙮ ᔖᔥ ᐙᔅ ᐄᐦᒡ ᐋ ᐄᐱᔨᒡ ᐅᑎᐦ ᐊᔅᒌᒡ ᒑᒀᓐ᙮ ᑭᔮᐦ ᒑ ᒌ ᐋᐱᒋᐦᐄᐦᑯᒡ
ᒋ ᒋᔖᔨᔨᒥᓅᒡ᙮ ᐎᔨᐙᐤ ᐋᑎᑑ ᐋᒋ ᐋᔨᒥᓂᔨᒡ᙮ ᐙᐦᑎᓐ ᒋᔮᓅ ᐹᒫᑎᓯᔨᐦᒄ ᐋ ᐅᔅᒋᓂᔨᒌᐎᔨᐦᒄ᙮



ᐌᔥᑲᒡ ᐁ ᒋᔅᑯᑕᒪᐙᑲᓄᐎᑣᐤ ᐊᐙᔑᔑᒡ, ᑳ ᐯᒋ ᐃᔑᑦ ᓅᐦᑖᐐ, ᓇᒧᐃ ᓂᔥᑕᒻ ᒪᓯᓇᐦᐄᑲᓐ
ᐅᐦᒋ ᐃᐦᑎᑯᓐ, ᐄᓄ ᐊᔨᒧᐎᓐ ᓃᔥᑕᒻ ᒋ ᐃᐦᑕᑯᓐ᙮



ᑖᐧᐹ ᒫᒃ ᐧᐋᐱᐦᑎᒧᒡ ᐄᔨᔫᒡ ᑏᐧᐋᐦᒡ ᒑ ᒌ ᐋᐦᒌᔥᑎᒥᐦᒄ ᐧᐄ ᑭᓂᐧᐋᔨᐦᑎᒥᐦᐧᑳ,
ᐧᐄ ᐃᐦᒋᐦᑖᔨᐦᐧᑳ ᑭᔮ ᐊᓂᑑ ᐧᐄ ᒌᐦᑳᔮᔨᐦᑎᒥᐦᐧᑳ ᒑ ᒌ ᒥᔪᓂᓯᑐᐦᑖᑯᐦᒡ ᑭᔮ ᒑ
ᐋᐱᑎᐦᒡ ᐄᔨᔫ ᐊᔨᒧᐧᐃᓐ ᐊᓂᑖ ᓂᓈᐦᑰ ᐋᑏ ᐅᐦᒌᔨᐦᒄ ᑭᔮ ᐊᓂᑖ ᐋ ᐅᐦᒋ
ᐊᑐᔅᑭᐧᐋᑭᓂᐧᐃᒡ ᑭᔮ ᐋᐱᑎᓰᔥᑎᐧᐋᑭᓂᐧᐃᒡ ᐄᔨᔫᒡ᙮ ᒫᐅᒡ ᒫᒃ ᐊᓐ ᒑᐧᑳᓐ ᐧᐋᐦᒋ
ᒋᔅᒋᓂᐧᐋᑖᔨᐦᑖᑯᓯᔨᐦᒄ ᐧᐋᐦᐧᐋᔨᔫᐧᐃᔨᐦᒄ ᐋᐅᒄ ᐊᔅᑎᔨᔫᔨᒧᐧᐃᓂᓅ᙮



ᒥᔥᑕᐦᐄ ᓇᒧᐃ ᐃᐦᑕᑯᓐᐦ ᐌᔅᑲᒡ ᐊᔨᒧᐎᓐᐦ ᔖᔥ᙮ ᓈᔥᑏᒡ ᓇᒧᐃ ᐃᐦᑕᑯᓐᐦ᙮ ᑖᐺ
ᒋᑯᒋᐦᑖᓈᓅ ᐁᑳ ᐊᑎᑑ ᒉ ᐄᔅᐸᔨᒡ ᐃᔨᔫ ᐊᔨᒧᐎᓐ ᐁ ᐐᐐᐸᔨᑦ ᐅᑎᐦ ᐁ
ᐃᔨᔫᐎᔨᐦᒄ ᐁ ᐃᐦᑖᔨᐦᒄ᙮ ᐃᐦᑖᐅᒡ ᐊᐌᓂᒌ ᑯᑕᑲᒡ ᓇᓈᐦᑰ ᐄᑎᔅᑳᓀᓯᑣᐤ ᐁ
ᒫᑐᑣᐤ ᐁ ᐗᓂᐦᑖᑣᐤ᙮







ᐋᑦ ᒧᒃ ᐯᔭᒄ ᐊᐌᓐ ᐋᐸᒋᐦᑖᒉ ᐊᓂᔫ ᑳ ᒥᔨᑯᑦ ᒋᔐᒪᓂᑑ ᒋᑲ ᓂᐦᑖᐅᒋᓐ ᐁᒄ ᒥᐦᒉᑦᐧ
ᐊᐌᓐᒋ ᒉ ᐐᒋᐦᐄᑯᑣᐤ᙮ ᐁᑳᐐ ᐃᑌᔨᐦᑌ ᐁᑳ ᒉᒌ ᑑᑕᒪᓐ᙮ ᒋᑳᒌ ᐃᐦᑑᑌᓐ ᐁᒄ ᒫᒃ ᓃᔥᑕᒻ
ᑯᒋᐦᑖᔨᓀ ᐁᑳᐐ ᐃᑌᔨᐦᑌ ᐁᑳ ᒉᒌ ᑑᑕᒪᓐ᙮ ᒋᑳᒌ ᐃᐦᑑᑌᓐ ᐋᐸᒋᐦᑖᔨᓀ ᐊᓂᔫ ᑳ ᐃᔑ
ᒥᔨᔅᒃ ᒋᔐᒪᓂᑑ᙮ ᐁᒄ ᒫᒃ ᒉ ᐊᑎ ᒪᓯᐦᑌᐸᔨᐦᒡ᙮



ᒋᔮᓅ ᒋᑕᔮᓈᓅ ᐊᓐ ᑲᔅᒋᐦᐅᐎᓐ ᒉᒌ ᐃᔨᔫ ᐊᔨᒥᔨᐦᒄ᙮ ᒋᔮᓅ ᑲᔦ ᒋᑕᔮᓈᓅ ᑲᔅᒋᐦᐅᐎᓐ ᒉᒌ
ᐋᐸᒋᐦᑖᔨᒄ ᑲᔦ ᒉᒌ ᑲᓇᐌᔨᐦᑕᒥᒄ ᒋᑕᔨᒧᐎᓂᓅ ᑲᔾ ᒋᑕᐃᔨᔫᐃᐦᑐᐎᓂᓅ᙮

















ᓲᐦᒃ ᒋᔅᒋᓯᔨᑐᑕᐙᑖᐅᒡ ᐅᔅᒋᓂᔨᒋᓱᐎᒡ ᐁᑳ ᑳ ᔮᐙᑣᐤ ᐊᐌᔫ᙮ ᐸᔅᒡ ᑖᐅᒡ ᐅᑎᐦ ᐅᔅᒋᓂᒋᓱᐎᒡ
ᓇᒧᐃ ᐅᑳᐎᔨᔫᒡ ᓇᒧᐃ ᑲᔦ ᐅᐦᑖᐎᔨᔫᒡ᙮ ᐁᐅᑯᓂᒡ ᐅᓴᐦ ᒋᑲ ᐎᒋᐦᐋᓄᐎᒡ᙮ ᐁᐅᑯᓂᒡ
ᓲᐦᒃ ᒋᑳ ᐐᒋᐦᐋᓄᐎᒡ᙮ ᐊᓐ ᐁ ᐃᑣᓄᐎᐦᒡ, (ᒥᓯᐌ ᐊᐌᓐ ᐃᐦᑣᐎᓂᒡ ᒋᑳ ᐐᒋᐦᐄᐌᐤ ᐁ
ᐱᒥᓈᑲᓇᐎᔨᒡ ᐊᐗᔑᔕᐦ), ᐁᐅᑯᓐ ᓲᐦᒃ ᐐ ᐃᐦᑎᑖᐤ᙮



























































ᓈᔥᑖᑆ ᓂᒧᔑᐦᐅᐙᓐ ᐋ ᐹᐦᑐᐎᒀᐤ ᐅᔅᒋᓃᒋᓲᒡ ᐋᑳ ᒋᔅᒑᔨᐦᑎᐦᒡ ᐅᑎᔨᒧᐎᓂᐙᐤ᙮ ᐋᑯᑦ ᑳ
ᐃᐦᑖᔮᓐ ᑭᔮ ᓃ᙮ ᐊᑯᑦ ᒫᔅᑭᒫᓐ ᐋ ᓵᒋᐦᑖᔮᓐ ᓂᐱᒫᑎᓯᐎᓐ, ᐋ ᓵᒋᐦᑖᔮᓐ ᓂᑎᔨᒧᐎᓐ, ᐋ
ᓵᒋᐦᑖᔮᓐ ᐊᑎᔅᑳᓈᓯᔮᓐ ᐋ ᐃᔨᔫ ᐊᔨᒥᔮᓐ᙮ ᐃᔥᑳᐅᑦ ᐙᐦᑎᓂᒫᓐ ᐋ ᒥᔻᔨᐦᑎᒫᓐ ᐋᔑᑯᒻ
ᒌᔑᑳᐤᐦ ᐋ ᐊᔨᒥᔮᓐ᙮ ᔖᔥ ᐙᔥ ᓅᔒᒥᔑᓐ ᑭᔮ᙮ ᒨᔥ ᐙᔥ ᓂᒫᒥᑐᓇᔨᒫᐅᒡ, ᒑᒌ ᒋᔅᑖᔨᐦᑎᐦᒡ
ᐋ ᐃᔨᔫ ᐊᔨᒥᒡ, ᐋ ᓂᑎᐙᔨᒥᒀᐤ ᒑ ᒥᔅᑰᓯᔨᒡ ᐅᐱᒫᑎᓰᐎᓂᐙᐦᒡ, ᒑ ᒋᔅᒑᔨᐦᑎᐦᒡ ᑖᓂᑖ ᑳ
ᐅᑐᐦᑖᔨᒡ ᐅᑖᓂᔥᑰᔒᒥᐙᐤᐦ ᐙᐦᔫ ᒫᒃ ᒑ ᐃᑐᐦᑎᐦᐄᑯᐎᔨᐦᒄ᙮



ᓂᔮᓐ ᔮᐸᒡ ᓂᑎᑌᔨᐦᑌᓈᓐ ᐁ ᓂᓯᑐᐦᑕᒫᐦᒡ ᐁ ᐃᐦᑕᑯᒡ ᒉᒀᓐ ᒉᒌ ᐃᐦᑑᑕᒫᐦᒡ ᒉᒌ ᐐᒋᐦᑖᔮᐦᒡ
ᐆ ᒋᑕᔨᒧᐎᓂᓅ᙮



ᓇᒧᐃ ᒋᑲᒌ ᐃᑌᓈᓅ ᐌᒥᔥᑕᑯᔑᔫ ᑳ ᐃᐦᑐᑖᑯᔮᒡ ᐁᒌ ᐗᓂᐦᑖᔮᐦᒡ ᓂᑎᔨᔫᔨᒧᐎᓈᓐ᙮
ᓇᒧᐃ ᒋᑲᒌ ᐃᑌᓈᓅ ᑳ ᐅᑎᒪᐦᐄᐌᔑᐦᒡ ᑳ ᑑᑖᑯᔮᐦᒡ ᐌᐦᒋ ᐗᓂᐦᑖᔮᐦᒡ ᓂᑕᔨᒧᐎᓂᓈᓐ᙮
ᓇᒧᐃ ᒋᑳᒌ ᐁᑌᓈᓅ ᑌᓓᕕᔕᓐ ᑳ ᑑᑖᑯᔮᐦᒡ ᐌᐦᒌ ᐗᓂᐦᑖᔮᐦᒡ ᓂᑕᔨᒧᐎᓈᓐ᙮
ᐙᓂᐦᑖᔨᐦᑴ ᒋᑕᔨᒧᐎᓈᓅ, ᒋᔮᓅ ᒋᑳ ᐃᑖᒣᒥᓱᓈᓅ ᐁᑳ ᐅᐦᒋ ᑑᑎᑕᒪᐦᒄ ᒉᒀᓐ
ᒣᒀᒡ ᑳ ᓲᐦᒋᐸᔨᐦᒡ ᒋᑕᔨᒧᐎᓈᓅ᙮ ᓲᐦᒄ ᒫᒃ ᐅᑎᐦ ᐁᐦᑕᔑᔨᐦᒄ ᒋᑳ ᔮᔨᑎᓀᓈᓅ
ᒋᑕᔨᒧᐎᓈᓅ᙮ ᒥᒄ ᒫᒃ ᑖᓂᑌ ᒉᒌ ᐋᐸᒋᐦᑖᔮᒄ ᒋᑕᔨᒧᐎᓅ, ᒉ ᐋᐸᒋᐦᑖᔦᒄ ᑲᔦ ᒉ
ᒋᔥᑌᔨᐦᑖᒣᒄ ᐄᓄ ᐁ ᐃᑎᔅᑳᓀᓯᔮᒄ᙮

ᒨᔥ ᓂᒫᒥᑐᓈᔨᐦᑖᓐ ᓃᑳᓂᒡ ᐋᔒ ᒋᔅᒋᔮᓐ ᒥᑖᐦᑐᐱᐳᓐᐦ ᒑᒀᓐ ᒑ ᐃᔮᔮᐦᒡ, ᒑᒄ
ᐃᔨᔫ ᐊᔨᒧᐎᓐ ᒑ ᐃᔮᔮᐦᒡ᙮ ᒧᔮᒻ ᓂᔮᓐ ᓰᑑ ᐋ ᐅᔑᑖᔮᐦᒡ ᓂᑎᔨᔫᔨᒧᐎᓈᓐ



ᒀᔑᓈᑯᐦᒡ᙮ ᓂᒥᔮᐅᑦ ᒧᒃ ᐊᓐᑖ ᐙᐱᒫᑯᔥᑐᒡ ᐊᔅᐲᒡ ᓂᑎᔨᒧᐎᓈᓐ, ᒥᓯᐙ ᐃᔅᐱᔨᒑ
ᐋ ᐋᐦᒋᐱᑎᒫᐦᒡ ᐆ ᓂᔮᓐ ᐋ ᐅᔅᒋᐱᒫᑎᓯᔮᐦᒡ ᐃᔨᔫᔨᒧᐎᓐ, ᐋ ᒌᑰᓂᒫᐦᒡ
ᐙᒥᔥᑎᑯᔒᐅᔨᒧᐎᓐ ᑭᕆᓐᒃᓕᔥ ᐋᔨᓈᓅᒡ᙮ ᒑᒃ ᒧᔮᒻ ᒑ ᐊᑯᓂᐦᐊᒥᒃ ᐃᔨᔫᔨᒧᐎᓐ
ᒑ ᐃᔑᓈᑯᐦᒡ᙮

(I often wonder what, in 10 years' time, what kind of
Cree we will have. It seems that sometimes we are making
up our own Cree language. This is not just in Whapmagoos-
tui; it happens everywhere. We youth are changing our Cree
language; we mix English and Cree together: Creenglish.)

ᓈᑖ ᐋᐅᐦᒋᔮᓐ, ᐃᐦᑖᐅᒡ ᐅᔅᒋᓃᒋᓲᒡ ᐋ ᓃᔓᓂᐦᒡ ᐃᔨᔫ ᐊᔨᒧᐎᓂᔫ, ᐋ
ᐙᔅᒥᔥᑎᑰᔒᐤ ᐊᔨᒧᐎᓂᔫ ᑭᔮ ᐋ ᐃᔨᔫᔨᒥᒡ᙮ ᐋᐅᒃ ᐊᓐ ᓈᔥᒡ ᓈᑳᓂᔥᑖᔮᐦᒡ᙮
ᒧᒃ ᒫᒃ ᔮᐱᒡ ᐋᔨᐦᒄ ᓂᐐ ᐎᓂᐦᑖᓈᓐ ᐋ ᐃᔨᔫᔨᒥᔮᐦᒡ ᐋ ᐅᔅᒋᓃᒋᔮᐦᒡ᙮ ᐋ
ᐊᔨᒥᐦᐄᑎᔅᑣᐤ ᒋᔕᔨᔫᒡ ᐃᔮᓂᑯᑐᓐ ᑖᐹ ᓂᓈᔅᑐᐦᑖᑯᓈᓂᒡ ᓂᔮᓐ ᐄᐦᒡ ᐋ
ᐊᔨᔨᔮᐦᒡ, ᑖᑉ ᐃᔨᔫᔨᒧᐎᓐ ᐋ ᐃᔮᔨᒸᐅᐦᐄᐙᒡ᙮ ᐐᐙᐤ ᐱᔮᒋᔨᒥᐦᐄᔅᑣᐤ ᓂᔮᓐ
ᒦᔥᑯᒡ ᓂᒥ ᓂᓂᓯᑐᐦᑖᑯᓈᓂᒡ᙮









ᓂ ᐙᐸᐦᑌᓐ ᓂᔭᐃᔪᒥᑎᓅ ᐁᑎᔑᑣᐤᐦ ᐊᐙᔑᔑᒡ ᒥᒄ ᓂᔮᐃᔪ ᓀᔥᑦ ᒫᒃ ᑯᑣᔥᒡ
ᐃᔨᔫᔨᒦᒉᓂᒌ᙮









ᐃᔥᑯᑎᒃ ᑳ ᐐ ᐎᔮᔨᐦᑎᑭᓄᐎᒡ ᑖᓐ ᒑ ᐃᔥᓈᑯᐦᒡ ᐊᓐ ᒋᓵᓰᐲ ᐃᔨᔫᑭᒥᒄ, ᒨᔥ, ᒨᔥ ᒋᔖᔨᔫᒡ
ᒌ ᓃᑳᓂᐦᑖᐅᒡ, ᐊᓐᒌ ᓈᑭᔑᒋᔥᑐᐙᓈᓂᒡ, ᐊᓐᒌ ᐱᔑᒋᐦᐋᓈᓂᒡ᙮ ᑳᐃᔑᔨᒥᐦᒡ ᐋᑳ ᓈᔥᒡ
ᒥᐦᒑᑣᐤ ᒑ ᓂᔥᑐᐐᔥᑎᒫᐦᒡ ᒥᒄ ᔖᔥ ᒑ ᐊᑎᑐᑎᒫᐦᒡ ᐊᓐ ᒑᒀᓐ ᑳ ᐐ ᑐᑎᒫᐦᒡ᙮ ᓰᑑ ᒥᒄ ᒑ
ᐊᑎᑐᑎᒫᐦᒡ᙮



ᒥᒄ ᒣᔑᑯᒻ ᒌᔒᑳᐤᐦ ᐯᐦᑖᑯᐦᒉ ᒌᒋᐦᒡ, ᐊᔨᒧᐙᔮᐙᐲᐦᒡ, ᑖᓂᑌ ᒥᒄ ᐁ ᒪᔫᐸᔨᐦᒡ
ᐁ ᐯᐦᑖᑯᐦᑖᔦᒄ, ᐯᐦᑖᑯᐦᑖᒄ ᒫᒃ ᐊᔨᒧᒃ ᒉ ᒋᔅᑯᑕᒧᐙᑯᒡ ᒋᑕᐙᔑᔒᒥᐙᐅᒡ᙮ ᐁᑯᑌ
ᒥᒄ ᓇᒪ ᑲᑕ ᐗᓂᐦᑕᓐ ᐄᓅ ᐊᔨᒧᐎᓐ᙮





















ᐋᑦ ᐊᑳ ᔖᐳᒋᔅᒑᔨᐦᑎᒫᒃ ᐃᔨᔫ ᐊᔨᒧᐎᓐ, ᐋᑦ ᐊᑳ ᑭᔅᒋᐦᐅᔮᒄ ᐋ ᐃᔨᔫ ᐊᔨᒥᔮᒄ ᐁᑳᐐ
ᐃᔮᔨᒪᔨᐦᑎᒥᒄ᙮ ᐙᐱᐦᑎᒥᒄ ᐋᐦᑎᔑᔮᐦᒡ ᐅᑎᐦ ᐲᐦᑎᑭᒥᐦᒡ᙮ ᐋᐅᒄ ᐆ ᓂᔮᓐ ᒑ ᐐᒋᐦᐄᑖᐦᒡ᙮ ᒋᑭ
ᐐᒋᐦᐄᑎᓈᓐ᙮ ᐁᑳᐐ ᐃᑖᔨᐦᑎᒥᒄ ᒑ ᐋᑳ ᐐᒋᐦᐄᑖᐦᒡ᙮



ᒋᔕᔨᔫ ᐊᓂᑖ ᑳ ᓂᔥᑐᐐᓈᓄᐐᒡ ᐋᔫᒃ ᐊᓂᔮ ᑳ ᐃᔭᔨᒸᐅᐦᐄᑯᑦ ᑳ ᒋᔅᑯᑎᒧᐙᑭᓅᑦ, ᑳ
ᐃᐦᑖᔨᒡ ᐊᐙᔫᐦ ᐋ ᒋᔅᑯᑎᒫᑯᑦ ᓂᑑᐦᐆᔅᒌᐦᒡ ᐋᒌᐅᐦᒋ ᐅᐦᐱᒋᓈᑭᓅᑦ᙮ ᑳᔨᑦ, ᑯᑣᔖᑉ ᓂᒌ
ᐃᐦᑐᐱᐳᓍᓯᓐ ᔖᔥ ᒥᓯᐙ ᓂᒌ ᒋᔅᒑᔨᐦᑖᓐ ᑖᓐ ᐊᓂᔮ ᑳᐐᔑ ᒋᔅᑯᑎᒨᑦ ᐊᓐ ᐊᐙᓐ ᑳ
ᒋᔅᑯᑎᒨᑦ᙮ ᔖᔥ ᓂᒌ ᒋᔅᒑᔨᐦᑖᓐ, ᔖᔥ ᓂᒥᓄᐦᒋ ᐃᔮᔨᒫᔨᒧᒃ ᒑᒋ ᐃᐦᑖᐅᒡ ᒑᒌ ᐱᒫᒋᐦᐅᐎᒡ
ᐊᔅᒌᐦᒡ᙮ ᒦᓐ ᐊᓂᑖ ᐙᐱᒫᑯᔅᑐᐦᒡ ᓂᒌ ᐹᐦᑎᐙᐤ ᒋᔖᔨᔫ ᐊᔨᒧᐙᔮᐲᐦᒡ ᑳᔨᑦ, ᓃᔓᔖᑉ ᓂᒌ
ᐃᐦᑐᐱᐳᓍᓯᓐ ᐋ ᐱᑎᔅᑎᐦᐙᔮᓐ ᑭᔮ ᐋ ᓈᑎᐦᐄᐹᔮᓐ ᐋ ᐹᔨᑯᔑᔮᓐ᙮ ᑳᔥᐱᔥ ᑭᔅᒋᐦᐅᐱᓈ
ᐃᔨᔫ ᐋ ᒋᔅᑯᑎᒧᐙᑦ ᐅᑎᐙᔑᔑᒻ᙮ ᑭᔮ ᒦᓐ ᐹᔨᒄ ᒋᔖᔨᔫ ᑳᔨᑦ, ᓈᐅᔖᑉ ᓂᒌ ᐃᐦᑐᐱᐳᓍᓯᓐ
ᔖᔥ ᓂᒥᓅᐦᒋ ᐃᔮᔨᒫᔨᒥᑯᒡ ᓂᓃᒋᐦᐄᑯᒡ ᐊᓂᑖ ᐋ ᐃᐦᑖᐅᒡ ᓰᐲᐦᒡ ᑭᔮ ᐹᐅᔥᑎᑯᐃ ᐋ
ᐱᔫᐅᑎᒫᓐ᙮









ᐊᓂᐦᐄ ᒫᒃ ᑲᓇᐙᔐᐅᑲᒥᒄᐦ, ᐁᑯᑌ ᔮᐸᑎᓯᔨᑦ ᓃᒋᔅᑴᐤ᙮ ᔖᔥ ᒫᒃ ᓂᔭᔪᓄᐱᐳᓐ ᐋᐸᑎᓯᔨᒉ᙮
ᐁᒄ ᐁ ᐊᔭᒥᐦᐃᒃ ᐋᔅᑰ, [ᒋ ᒋᔅᒉᔨᐦᑌᓐ ᐋ] ᓂᑎᑖᐤ, [ᐊᓐ ᐁ ᐃᐦᑐᑐᐙᑯᒡ ᐊᐙᔑᔑᒡ, ᑳ
ᐸᒥᓇᒧᐙᑯᒡ ᐅᑕᐙᔑᔒᒧᐙᐤ᙮ ᐎᔭᐙᐤ ᐙᔅ ᐊᓂᔦᔫ ᐅᑕᐙᔑᔒᒧᐙᐤ ᒋᐹ ᐸᒥᓇᐙᐅᒡ᙮



ᐄᔨᔨᐤ ᒋᔅᑯᑎᒫᒑᐧᐃᓐ. 1998. ᑎᐹᒋᒨᓯᓂᐦᐄᑭᓐ ᑳ ᓂᔥᑎᐧᐄᔥᑖᑭᓄᐧᐃᒡ ᐄᔨᔫ ᐋᔨᒧᐧᐃᓐ ᑭᔮ
ᐄᔨᔫ ᐃᔨᐦᑐᐧᐃᓐ, ᐅᒉᐳᑯᒨ, ᑭᔅᑭᑎᓂᐲᓯᒻ 1997. ᒥᔅᑕᓯᓃ: ᐄᔨᔨᐤ ᒋᔅᑯᑎᒫᒑᐧᐃᓐ.



ᐃᔥᑯᑕᒃ ᒫᒃ ᑳ ᑣᐦᐅᔮᐦᒡ ᓂᓂᑑᐦᐆᔅᒌᓈᐦᒡ, ᐁᑯᑦ ᑳᐅᐦᒋ ᓂᓯᑐᐦᑕᒫᓐ ᐊᐌᓐ ᐊᓐ ᒍᒡ ᐱᓛᑭᔅᒥᕪ᙮
ᐁᑯᑦ ᑳᐅᐦᒋ ᓂᓯᑐᐦᑕᒫᓐ ᑳ ᐙᐸᐦᑎᔨᑯᔮᓐ ᑕᓂᑌ ᑳᐅᐦᑐᑌᔮᓐ᙮ ᓂᒌ ᐯᔭᑯᔑᓐ ᐊᓐᑎᐦ ᑳ
ᐃᐦᑖᔮᓐ᙮ ᓂᒌ ᒫᑐᓐ ᒥᒄ ᒫᒃ ᑖᐺ ᒥᔥᑕᐦᐄ ᓂᒌ ᒥᔅᑫᓐ ᒋᔮᒣᔨᐦᑕᒧᐎᓐ᙮ ᒌ ᒥᔫᔅᑌᐤ ᓂᑌᐦᐄ᙮
ᒬᐦᒡ ᐊᐸᔒᔥ ᐁ ᐸᒋᐦᑎᓇᒫᓐ ᑖᓐ ᑳᐃᔑ ᓇᒋᔥᑲᒫᓐ ᐊᓂᑌ ᑳ ᒋᔅᑯᑕᒫᑰᔮᓐ ᐙᐦᔫ᙮ ᐁᐅᒄ
ᐊᓐ ᑳᐃᔑ ᒨᔥᑖᔮᓐ᙮ ᐁᑯᑌ ᑳ ᒥᔅᑲᒫᓐ ᒋᔮᒣᔨᐦᑕᒧᐎᓐ ᑲᔦ ᒦᓇᐙᒋᐦᐄᐌᐎᓐ᙮







































ᑖᓐ ᐊᓐ ᒑᒀᓐ ᐋᔑ ᒋᔅᑯᑎᒫᓱᔮᒄ, ᑖᓐ ᐊᓐ ᐙ ᐃᑖᐱᑎᓯᔮᒄ ᐊᑳᐐ ᐴᓂᔨᒄ᙮ ᓲᐦᒃ ᒋᔅᑯᑎᒫᓯᒄ᙮
ᐊᑳᐐ ᒋᐱᒋᐦᐄᑯᒃ, ᒀᔣᓐ ᓂᑭ ᐎᓂᐦᑖᓐ ᓂᑎᔨᒧᐎᓐ ᐋ ᐃᑖᔨᐦᑎᒫᒄ᙮ ᒫᓈᐦ ᑳᓂᐙᐱᒥᒃ,
ᓈ ᒥᓯᓈᐱᔅᑭᐦᐄᑭᓐ ᑳ ᒋᑭᒧᑦ, ᐊᓂᔮ ᐱᓖ ᑖᔨᒥᓐ᙮ ᒥᔥᑏᐦ ᒌ ᒋᔅᑯᑎᒫᓲ ᔮᐱᒡ ᓂᒧᐃ ᐅᐦᒋ
ᐱᒋᔅᑎᓂᒻ ᑖᓂᑖ ᑳ ᐅᐦᒋᔨᑦ᙮ ᑖᓐ ᑳᐃᔥᐱᔥ ᒥᔖᔨᒡ ᒫᒃ ᒑᒀᔫ ᐋᔨᐦᑐᑎᒫᓱᑦ ᐋ ᐋᐱᒋᐦᑖᑦ
ᐐ ᐊᓂᔮᔫ ᑳᐃᔑ ᒋᔅᒑᔨᐦᑎᐦᒃ ᑖᓂᑖ ᑳ ᐅᐦᒋᔨᐤ ᑭᔮ ᑳᐃᔑ ᒋᔅᑯᑎᒫᓱᑦ᙮ ᐊᑳᐐ ᐎᓂᒋᔅᒋᓱᒃ
ᐊᓐ ᑳᐃᔑ ᑖᑆᐅᒑᔨᐦᑎᒫᒄ ᑭᔮ ᐋᔑ ᑖᑆᐅᒑᔨᐦᑎᒥᓐ᙮ ᐋᐦᒡ ᒋᑭ ᒥᔥᑰᐦᐄᑯᓐ ᐊᓐ, ᓂᒧᔮᔥ ᐋ
ᒥᔥᑯᐙᒡ ᒑᒀᓐ ᐋ ᐅᑎᑎᐦᐅᑯᔮᒄ᙮ ᐋᐅᒃ ᐊᓐ ᒑ ᒥᔥᑰᐦᐄᑯᔮᒄ᙮

















ᐊᓂᔮᓇᓈ ᓃ ᓅᐦᑯᒻ, ᓃ ᓄᒧᔓᒻ ᑖᐹ ᐅᐦᒋ ᐲᐦᒉᐅᒡ ᒋᔅᑯᑕᒫᒉᐅᑲᒥᑯᔫ ᐁᒄ ᒥᒄ ᐯᔭᒄ
ᐊᔨᒧᐎᓂᔫ ᒌ ᒋᔅᒉᔨᐦᑕᒧᒡ, ᐎᔭᐙᐤ ᐅᑕᔨᒧᐎᓂᐙᐤ᙮ ᐁᐅᒄ ᒫᒃ ᓈᔅᒡ ᐌᐦᒌ ᐃᔑᓈᑯᒡ ᐎᔨᐙᐤ
ᓈᔅᒡ ᐁᒌ ᔮᔨᑎᓇᐦᒀᐤ ᐄᓅ ᐊᔨᒧᐎᓂᔫ᙮ ᐁᒄ ᒋᔮᓅ ᑳ ᐱᐦᒉᔨᐦᒄ ᒋᔅᑯᑕᒫᑑᑲᒥᐦᒄ ᐁᒄ ᑳ
ᒋᐦᒋᐸᔨᐦᒡ ᑯᑕᒃ ᐊᔨᒧᐎᓐ ᐁ ᒋᔅᑯᑕᒫᑯᐎᔨᐦᒄ, ᐌᒥᔥᑎᑯᔑᔫ ᒫᒃ ᑳᑯᔥᒉᔔ ᐊᔨᒧᐎᓐ᙮ ᐁᒄ ᒫᒃ
ᐁᐦᑎᔨᐦᒄ, ᐊᓐ ᐊᔨᒧᐎᓐ ᑳ ᒋᔅᑯᑕᒫᑯᐎᔨᐦᒄ ᐁᐅᒄ ᓈᔅᒡ ᐌ ᐋᐸᒋᐦᑖᔨᐦᒄ ᒌᒋᓈᓈᐦᒡ᙮ ᐁᑎᑑ
ᒫᒃ, ᐁᑎᑑ ᒫᒃ ᒦᓐ ᐁᑎᑖᑡᐤ, ᐁᑎᑑ ᒋᑲ ᓲᐦᒋᐸᔨᓂᔫ ᐁᑳ ᐋᐸᒋᐦᑖᑣᐤ ᐅᑏᓅ ᐊᔨᒧᓂᐙᐤ᙮
ᐊᓂᔫ ᒫᒃ ᐊᔨᒧᐎᓂᔫ ᑳ ᒋᔅᑯᑕᒧᐙᑲᓅᑖᐤ ᐁᐅᒄ ᐊᓂᔫ ᒉ ᐋᐸᒋᐦᑖᑖᐤ᙮ ᐁᐅᑯᓐ ᒉ ᐃᔑᓈᑯᐦᒡ᙮
ᐁᑎᑑ ᒋᑳ ᒥᔅᑲᒧᒡ ᒉᒀᔫ, ᐁ ᐎᓂᐦᑖᑣᐤ ᐄᓄ ᐊᔨᒧᐎᓂᔫ ᑲᔨᐹ᙮ ᒋᔐᒪᓂᑑ ᒋᐦᒌ ᒥᔨᑯᓅ
ᐄᓅ ᒉ ᐃᑎᔅᑳᓀᓯᔨᐦᐧ ᑲᔦ ᒉ ᐄᓅ ᐊᔨᒥᔨᐦᒄ᙮ ᐁᑳᐐ ᐋᑕᐌᔨᑕᐦ ᐄᓅ ᐁᑎᔅᑳᓀᓯᔨᓐ ᓀᔅᑦ
ᐁ ᐄᓅ ᐊᔨᒥᔨᓐ᙮

























ᑳ ᓂᔥᑎᐧᐄᔥᑖᑭᓄᐧᐃᒡ ᐄᔨᔫ ᐊᔨᒧᐧᐃᓐ ᑭᔮ ᐄᔨᔫ ᐊᔨᐦᑐᐧᐃᓐ (1997)

ᐋᔫᒃ ᑳ ᐃᑖᔨᐦᑎᐦᒡ ᐊᐧᐋᓂᒌ ᒑ ᒌ ᐄᔑᑐᑖᑭᓂᐧᐃᔨᒡ:

1. ᒑ ᒌ ᐅᑎᓂᐦᒡ ᐄᔨᔫᒡ ᐅᑦ ᐄᔨᔫᔅᒌᐦᒡ ᐧᐄᔓᐧᐋᐅᐧᐃᓂᔫ (ᐧᐄᓂᐹᑰᒡ ᑭᔮ ᓅᐦᒋᒦᐅᐄᔨᔫᒡ
ᐋ ᓅᑎᒫᑐᒡ - ᐄᔨᔫ ᑎᐹᔨᐦᒋᒑᓲ) ᑭᔮ ᐹᐦᐹᔨᒃ ᐄᔨᔫ ᐅᒋᒫᐦᑳᓂᒡ ᑭᔮ ᒑᑎᑯᓂᔨᒡ ᐊᓂᔮ
ᒑ ᑭᓂᐧᐋᐱᐦᑎᑭᓂᐧᐃᔨᒡ, ᒑ ᐃᐦᑎᓈᓂᐧᐃᔨᒡ ᑭᔮ ᔮᐃᑖ ᒑ ᒋᐦᒋᐲᐦᑖᑭᓂᐧᐃᔨᒡ ᑖᐧᐹ ᒑ ᒌ
ᑭᓂᐧᐋᔨᐦᑖᑯᓂᔨᒡ, ᓃᔥᑖᒥᔥᑖᑭᓂᐧᐃᔨᒡ ᑭᔮ ᐄᐦᒋᐦᑖᑭᓂᐧᐃᔨᒡ ᐄᔨᔫ ᐊᔨᒧᐧᐃᓂᔫ ᑭᔮ ᐄᔨᔫ
ᐃᔨᐦᑐᐧᐃᓂᔫ᙮ ᒑ ᒋᔅᒑᔨᐦᑖᑯᐦᒡ ᐄᔨᔫ ᐊᔨᒧᐧᐃᓐ ᐋᐅᒃ ᒑ ᐋᐱᑎᐦᒡ ᐅᑖ ᐋ ᐹᔨᑯᔥᑖᐤ
ᑎᐦᑐᑖᐅᓰᔨᐦᒃ ᑭᔮ ᒥᓯᐧᐋ ᐄᔨᔫᒡ ᐧᐄᔨᔫᔅᒌᐦᒡ (ᐧᐄᓂᐹᑰᒡ ᑭᔮ ᓅᐦᒋᒦᐅᐄᔨᔫᒡ ᐋ ᓅᑎᒫᑐᒡ
- ᐄᔨᔫ ᑎᐹᔨᐦᒋᒑᓲ) ᐄᔨᔫᒡ ᐋ ᐋᐱᑎᓰᒡ ᐧᐄᔓᐧᐋᐅᐧᐃᓂᐦᒡ ᒑ ᐃᔑᓈᑯᐦᑖᑭᓂᐧᐃᒡ
ᑭᔮ ᒑᑎᑯᐦᒡ ᐊᓐ ᒑ ᒋᔅᒋᓂᐧᐋᐱᐦᑖᑭᓄᐧᐃᒡ, ᒑᑐᑖᑭᓂᐧᐃᒡ ᑭᔮ ᑯᑎᒃ ᒑᐧᑳᓐ ᔮᐃᑖ ᒑ
ᒋᐦᒋᑖᑭᓄᐧᐃᒡ᙮

2. ᒥᓯᐧᐋ ᐄᔨᔫᐦ ᐋᑐᔅᑭᐧᐋᒡ ᑭᔮ ᐄᔨᔫᒡ ᐅᑦ ᐄᔨᔫᔅᒌᐦᒡ ᒑ ᐅᑎᓂᐦᒡ ᒫᒨ ᐋ ᓂᔅᑯᐧᐋᔮᔨᐦᑎᐦᒡ
ᓅᒡ ᐹᔨᑯᓂᐦᒡ ᒑ ᒌ ᐃᒋᔥᑖᑭᓂᐧᐃᔨᒡ ᐋ ᒥᓯᓂᐦᐄᑭᓂᐧᐃᔨᒡ ᐄᔨᔫ ᐊᔨᒧᐧᐃᓂᔫ᙮

3. ᒥᓯᐧᐋ ᐄᔨᔫᐦ ᐋᑐᔅᑭᐧᐋᒡ ᒫᒨ ᒑ ᐧᐄᒑᐱᑎᓰᒥᑐᒡ ᒑ ᒌ ᓃᔥᑖᒥᔥᑖᑭᓄᐧᐃᒡ ᑭᔮ ᐄᐦᒋᐦᑖᑭᓄᐧᐃᒡ
ᐄᔨᔫ ᐊᔨᒧᐧᐃᓐ ᑭᔮ ᐄᔨᔫ ᐊᔨᐦᑐᐧᐃᓐ ᑖᐧᐹ ᐋ ᓅᑯᐦᒡ ᐄᔨᔫ ᐊᔨᒧᐧᐃᓐ ᐋ ᐋᐱᑎᐦᒡ
ᐊᓂᑖ ᐋ ᐋᐱᑎᓰᓈᓄᐧᐃᒡ᙮ ᓲᐦᒃ ᒑ ᑯᒋᐦᑖᑭᓄᐧᐃᒡ ᔮᐃᑖ ᐄᔨᔪᐤ ᐊᔨᒧᐧᐃᓐ ᒑ ᐋᐱᑎᐦᒡ
ᒥᓯᓂᐦᐄᑭᓐᐦ ᐋ ᐧᐄᐦᑖᑯᐦᒡ ᑖᓐ ᑳ ᐋᑏ ᐃᔅᐲᒡ ᒑᐧᑳᓐ ᐋ ᐅᔑᐦᑖᑭᓂᐧᐃᒡᐦ ᑭᔮ ᐋ
ᒥᓯᓂᐦᐋᒫᑐᓈᓂᐧᐃᒡ᙮ ᒑᑖᒡ ᐊᐧᐋᓂᒌ ᒑ ᒫᒨᐱᔥᑎᐦᒡ ᐄᔨᔫ ᐊᔨᒧᐧᐃᓂᔫ ᐹᐦᐹᔨᒄ ᐄᔨᔫ
ᐃᐦᑖᐧᐃᓂᐦᒡ ᐋ ᐅᔅᒌᒡ ᑭᔮ ᒑᑖᒡ ᐊᐧᐋᓂᒌ ᒑ ᒌ ᓇᓂᑖᔓᒥᔥᑎᐧᐋᑭᓂᐧᐄᒡ ᒑ ᒌ ᐧᐄᐲᐦᑖᒡ
ᑭᔮ ᒑ ᒌ ᐧᐄᒋᐦᐄᐧᐋᒡ ᑖᓂᑖ ᒑ ᒌᐦᑐᑖᑭᓂᐧᐃᔨᒡ ᐅᔮ ᑳ ᐄᔑ ᐧᐄᐦᑖᑯᓂᔨᒡ᙮ ᐋᔫᒄ ᒦᓐ
ᒑᑐᑎᐦᒡ ᐊᓂᒌ ᐄᔨᔫᐦ ᐋᑐᔅᑭᐧᐋᒡ ᐅᑖᐱᒋᐦᐋᑭᐧᐋᐤᐦ ᐊᑎᑖ ᒑ ᐧᐄᐦᒋᔅᒑᔨᐦᑎᒥᔨᒡᐦ ᑭᔮ
ᐊᑎᑖ ᐋᐱᒋᐦᑖᔨᒡᐦ ᐄᔨᔫ ᐊᔨᒧᐧᐃᓂᔫ ᑭᔮ ᐄᔨᔫ ᐃᔨᐦᑐᐧᐃᓂᔫ᙮ ᑭᔮ ᒫᒃ ᐋᔑᑯᒻ ᐱᐳᓐᐦ
ᓈᔥᑑᓈᑭᓂᐧᐃᔨᒡᐦ ᐄᔨᔫᐦ ᐋᑯᑦ ᐱᐦᐧᐄᑎᒧᒡ ᐊᓂᒌ ᐋᑐᔅᑭᐧᐋᒡ ᐄᔨᔫᐦ ᒑᐧᑳᔫ ᑰᐦᑐᑎᐦᒡ ᐋ
ᐧᐄᒋᐦᑖᒡ ᐊᑎᑑ ᐋ ᐧᐄ ᒌᐦᑳᓈᑯᐦᑖᒡ ᐄᔨᔫ ᐊᔨᒧᐧᐃᓂᔫ ᑭᔮ ᐄᔨᔫ ᐊᔨᐦᑐᐧᐃᓂᔫ᙮

4. ᒋᔖᔨᔫ ᒋᔅᑯᑎᒫᒑᐧᐃᓐ ᐊᓂᑖ ᐅᐦᒋ ᐄᔨᔫ ᒋᔅᑯᑎᒫᒑᐧᐃᓂᐦᒡ ᐋ ᐧᐄᒑᐃᐱᑎᓰᒫᒡ ᐄᔨᔫ
ᐊᔨᒧᐧᐃᓂᔫ ᐋᐦᐋᐱᑎᓂᔨᒡ ᐋ ᒋᔅᑯᑎᒫᒑᓂᐧᐃᔨᒡ ᑳ ᐋᐱᑎᓰᔥᑎᒥᔨᒡᐦ ᑭᔮ ᐊᓂᔮᐦ ᒑ
ᒫᒨᐱᔥᑎᒥᔨᒡᐦ ᐄᔨᔫ ᐊᔨᒧᐧᐃᓂᔫ ᑖᐱᔥᑯᓐ ᒑ ᐧᐄ ᒥᔅᑭᐦᒡ ᑖᓂᑖ ᒑᑎᓈᓂᐧᐃᔨᒡ ᐊᑎᑑ
ᒑ ᒌ ᐋᐱᑎᓂᔨᒡ, ᐄᐦᒋᐦᑖᑭᓂᐧᐃᔨᒡ ᑖᐧᐹ ᒑ ᒌ ᐃᔅᐲᔨᒡ ᐆᔮ᙮ ᐊᓂᒌ ᒥᔮᒨᐱᔥᑎᐦᒡ
ᒋᔅᑯᑎᒫᒑᐧᐃᓂᔫ ᐋᐅᑯᓂᒡ ᒑ ᐧᐋᐱᐦᑎᔮᑭᓂᐧᐃᒡ ᑭᔮ ᒑ ᐅᑎᓂᐦᒡ ᐃᔅᑯᑎᒃ ᒌ ᐋᔨᒧᑎᐦᐧᑳᐧᐋ᙮
ᐋᑯᑦ ᑭᔮ ᒑ ᐋᔥᒋᐲᒡ ᒑ ᒌ ᐅᔑᐦᑖᑭᓄᐧᐃᒡᐦ ᒥᓯᓂᐦᐄᑭᓐᐦ ᑭᔮ ᐊᓐ ᒑ ᑭᓂᐧᐋᐱᐦᑎᑭᓄᐧᐃᒡ



ᐋ ᒋᔅᑯᑎᒫᒑᓄᐧᐃᒡ ᒑ ᒋᔅᑯᑎᒧᐧᐋᑭᓂᐧᐃᒡ ᒋᔖᔨᔫᒡ ᐋ ᐧᐄ ᒋᔅᑯᑎᒫᓱᒡ ᐋ ᐊᔨᒥᐦᑖᒡ ᑭᔮ
ᐋ ᒥᓯᓂᐦᐋᒡ ᐄᔨᔫ ᐊᔨᒧᐧᐃᓂᔫ᙮

5. ᒑ ᒌ ᑎᔮᑭᓄᐧᐃᑦ ᔔᔮᓐ ᑭᔮ ᒑ ᒥᔮᑭᓂᐧᐃᒡ ᒋᔅᑯᑎᒫᒑᓲᒡ ᐊᓂᑖ ᐅᐦᒋ ᐄᔨᔫ ᒋᔅᑯᑎᒫᒑᐧᐃᓂᐦᒡ
ᒑ ᒌ ᒫᒧᐧᐄᒡ ᑭᔮ ᒫᒃ ᒑ ᒌ ᐋᐱᑎᓰᔥᑎᐦᒡ ᐊᓂᒌ ᒑᔅᑯᑎᒫᒑᒡ ᐄᔨᔫ ᐊᔨᒧᐧᐃᓂᔫ ᑭᔮ ᒫᒃ
ᐃᔨᔫ ᐃᔨᐦᑐᐧᐃᓂᔫ ᐊᑎᑑ ᒑ ᒌ ᒥᔪᒋᔅᒑᔨᒥᑐᒡ ᑭᔮ ᐊᑎᑑ ᒑ ᒌ ᐧᐋᐧᐄᒋᐦᐄᑐᒡ ᒫᔔᐧᐄᑳ
ᐊᓂᒌ ᑖᐱᔥᑯᓐ ᐋ ᐃᔅᐱᐦᑎᓯᔨᒡᐦ ᒑᔅᑯᑎᒧᐧᐋᒡ᙮

6. ᒑ ᐧᐄ ᒥᔅᑭᑭᓂᐧᐃᔨᒡ ᑏᐧᐋᐦᒡ ᐊᓂᒌ ᒋᔖᔨᔫᒡ ᓂᑑᐦᐆᓂᐦᒡ ᑳ ᐅᐦᒋ ᐱᒫᒋᐦᐅᒡ ᒑ
ᒌ ᒋᔅᑯᑎᒧᐧᐋᒡ ᒋᔅᑯᑎᒧᐧᐋᑭᓐᐦ ᐊᓂᑖ ᓂᑑᐦᐆᔅᒌᐦᒡ ᐧᐄᐧᐋᐤ ᐊᓂᔫ ᐋᔑᒋᔅᒑᔨᐦᑎᐦᒡ
ᐊᔅᒋᔫ ᑭᔮ ᐄᔨᔫ ᐃᔨᐦᑐᐧᐃᓂᔫ᙮ ᐋᑯᑖ ᑳ ᒌ ᐅᐦᒋ ᒋᔅᑯᑎᒧᐧᐋᑭᓂᐧᐃᒡ ᐅᔅᒋᓃᒎᒡ
ᐊᓂᑖ ᐹᒡ ᑭᔮ ᐋᑯᑖ ᐊᑎᑑ ᒫᔪᒡᒋᔅᒋᒡ ᐊᓂᑖ ᐋ ᒋᔅᑯᑎᒧᐧᐋᑭᓂᐧᐃᒡ᙮

7. ᐊᓂᒌ ᐊᓂᑖ ᒋᔅᑯᑎᒫᑑᑭᒥᑯᐦᒡ ᐧᐋᔨᐲᐦᑦᑖᐦ ᒑᐧᑳᔫ ᐋᔫᒄ ᓃᔥᑕᒥᐦᒡ ᒑ ᐧᐄᐦᑎᑎᒡ ᐅᔮ
7 ᑳ ᐃᒋᐦᑖᔨᒡ ᒑ ᒌᐦᑐᑎᑭᓂᐧᐃᔨᒡ ᒑᐧᑳᔫ᙮ ᐋᔫᒄ ᑭᔮ ᒑ ᓈᓂᑑᒋᔅᒑᔨᐦᑎᐦᒡ ᐊᓂᑖ
ᒑ ᒌ ᐅᐦᑎᓈᑭᓂᐧᐃᔨᒡᐦ ᔔᔮᓐᐦ, ᒑᐧᑳᔫ ᓇᑎᐧᐋᔨᐦᑖᑯᓂᔨᒡ ᑭᔮ ᒑ ᐧᐄᓂᓯᑐᐦᑎᒥᐦᐋᒡ
ᐅᑖᐱᐦᐋᑭᓂᐧᐋᐤᐦ ᐊᑎᑑ ᒑ ᐧᐄᐦᑐᑎᒥᔨᒡᐦ ᐆᔮ ᐋ ᒋᐦᒋᐲᐦᑖᑭᓂᐧᐃᔨᒡ᙮ ᐃᔑᓈᑯᓂᔫ ᑭᔮ
ᐊᓂᒌ ᐅᓃᒋᐦᐄᑯᒫᐅᒡ ᒑ ᐧᐄᒋᐦᐄᐧᐋᒡ ᐅᔮ ᐋ ᐱᒥᐲᐦᑖᑭᓂᐧᐃᔨᒡ᙮

8. ᐊᓐ ᒫᓯᓈᑖᒡ ᒑ ᒌᐦᑐᑖᑭᓄᐧᐃᒡ 5, 6 ᑭᔮ 7 ᑳ ᐃᒋᐦᑖᒡ ᑭᔮ ᑯᑎᒡ ᒑᐧᑳᓐ ᐋ
ᐧᐄᐦᑐᑖᑭᓄᐧᐃᒡ, ᐄᔨᔫ ᒋᔅᑯᑎᒫᒑᐧᐃᓐ ᑯᐧᑳᒋᒫᑭᓅ ᒑ ᒌ ᐧᐄᑎᐱᒫᑦ ᒋᔅᑯᑎᒫᑑᑭᒥᑯᐦᒡ ᐅᒋᒫᐅᐦ,
ᐊᓂᔮ ᐧᐋᒋᐦᐄᐧᐋᔨᒡᐦ ᐋ ᐱᒥᐲᐦᑖᑭᓂᐧᐃᔨᒡ ᒑᐧᑳᔫ ᐊᓂᑖ ᒋᔅᑯᑎᒫᑑᑭᒥᑯᐦᒡ, ᐅᓃᒋᐦᐄᑯᒫᐤᐦ
ᑭᔮ ᒋᔅᑯᑎᒫᒑᓲᐦ ᐧᐄ ᐆᒋᐦᑖᑭᓂᐧᐃᔨᒑ ᐊᓂᔫ ᐲᓯᒨᓯᓂᐦᐄᑭᓂᔫ ᑳᓂᐧᐋᐱᐦᑖᑭᓂᐧᐃᒡ
ᐋᔑᒋᔅᑯᑎᒫᒥᐦᒡ ᐊᐧᐋᔥᐦ ᐹᔨᑯᐱᐳᓐᐦ ᐊᓂᑖ ᒑ ᒌ ᐧᐋᐦᒌᐧᐋᔨᒡ ᐅᔮ ᐧᐄᔑᑐᑖᑭᓂᐧᐄᒑ᙮

9. ᐊᓂᔮ ᐋᔑᒋᔅᑯᑎᒧᐧᐋᑭᓂᐧᐃᒡ ᐊᓂᒌ ᒑᔅᑯᑎᒧᐧᐋᑭᓂᐧᐃᒡ ᒑ ᒌ ᒋᔅᑯᑎᒫᒑᒡ ᐋᔫᒄ ᑭᔮ ᒑ
ᐊᔥᑎᓂᒧᐧᐋᑭᓂᐧᐃᒡ ᐄᔨᔫᐦ ᒑ ᒌ ᒋᔅᑯᑎᒫᑯᒡ ᑭᔮ ᒋᔖᔨᔫᐦ ᓂᑑᐦᐆᔅᒌᐦᒡ ᐋ ᒌ ᐅᐦᒋ
ᐱᒫᒋᐦᐄᔨᒡᐦ ᑭᔮ ᐋ ᒌ ᐅᐦᒋ ᒋᔅᑯᑎᒫᓱᔨᒡᐦ᙮ ᐋᔫᒄ ᒑ ᐧᐄ ᐄᔑ ᒋᔅᑯᑎᒧᐧᐋᑭᓂᐧᐃᒡ ᓈᐅᔥ
ᒑ ᒌ ᑭᓂᐧᐋᔨᐦᑖᑯᐦᒡ ᒋᔅᒑᔨᐦᑎᒧᐧᐃᓐ ᐅᐦᒋ ᐊᔅᒌ, ᐋᐧᐋᓰᓯᒡ, ᓂᐲ, ᐋᔑᒌᔑᑳᒡ, ᒑᐧᑳᓐ
ᓅᐦᑖᐅᒋᐦᒡ ᑭᔮ ᒥᓯᐧᐋ ᐧᐋᔅᑳ ᐋ ᐃᐦᑖᔨᐦᒄ᙮

10. ᒑᑐᑎᐦᒃ ᐄᔨᔫ ᒋᔅᑯᑎᒫᒑᐧᐃᓐ ᐊᑎᑑ ᒑ ᐧᐋᐦᒌᐧᐋᔨᒡ ᒑ ᒌ ᒋᔅᑯᑎᒧᐧᐋᑭᓂᐧᐃᔨᒡᐦ ᐄᔨᔫ
ᐊᓂᑖ ᒑ ᒌ ᔨᑭᔨᒥᐦᑖᔨᒡᐦ ᐄᔨᔫ ᐊᔨᒧᐧᐃᓂᔫ᙮ ᑭᔮ ᒑ ᒌᐦᑖᒡ ᐊᐧᐋᓂᒌ ᒑ ᐧᐄᒑᐱᑎᓰᒫᒡ
ᐊᓂᔮᐦ ᒑ ᐊᐱᔥᑎᒥᔨᒡᐦ ᐄᔨᔫ ᐊᔨᒧᐧᐃᓂᔫ ᐋ ᒥᓯᓂᐦᐄᑭᓂᐧᐃᔨᒡ ᐄᔨᔫ ᐊᔨᒧᐧᐃᓂᔫ
ᑭᔮ ᐄᔨᔫ ᑎᐹᒋᒧᐧᐃᓐᐦ᙮ ᐋᔫᒄ ᑭᔮ ᒑ ᐃᑖᐱᑎᓰᒡ ᐊᓂᔮᐦ ᔖᔥ ᐋᐦᑎᑯᓂᔨᒡᐦ ᒑᐧᑳᔫᐦ
ᑯᐃᔅᒄ ᒑ ᐃᔑᓈᑯᐦᑖᑭᓄᐧᐃᒡᐦ ᑭᔮ ᔮᐃᑖ ᒨᔥ ᒑ ᐱᒦᐦᑳᑭᓂᐧᐃᔨᒡ ᐋ ᐄᐦᒋᐦᑖᑭᓂᐧᐃᔨᒡ,
ᐋ ᒌᐦᑳᔮᔨᐦᑖᑭᓂᐧᐃᔨᒡ ᑭᔮ ᐋ ᑭᓂᐧᐋᔾᐦᑖᑭᓂᐧᐃᔨᒡᐦ ᐄᔨᔫ ᐊᔨᒧᐧᐃᓂᔫ ᑭᔮ ᑳᒡ ᐊᓂᑖ
ᓃᔥᑖᒥᐦᒡ ᒑ ᐄᐦᒋᐦᑖᑭᓂᐧᐄᔨᒡ ᑭᔮ ᐊᑎᑑ ᒥᔥᑏ ᒑᑎᑖᑭᓐᓂᐧᐃᔨᒡ᙮

11. ᐄᔨᔫ ᒋᔅᑯᑎᒫᒑᐧᐃᓐ, ᐄᔨᔫ ᑎᐹᔨᐦᒋᒑᓲ ᑭᔮ ᒥᓯᐧᐋ ᐄᔨᔫ ᐃᐦᑖᐧᐃᓐᐦ ᒑᑐᑎᐦᒡ ᒑ
ᐱᒥᐲᐦᑖᒡ ᐋ ᐲᐦᑖᐲᐦᑖᑭᓂᐧᐃᔨᒡᐦ, ᐋ ᑭᓂᐧᐋᔨᐦᑖᑯᓂᔨᒡᐦ ᑭᔮ ᐋ ᐃᔑᐦᑖᑭᓂᐧᐃᔨᒡᐦ ᐄᔨᔫ



ᒨᔥ ᑳ ᐹᒋ ᓈᑭᑎᐧᐋᔨᐦᑎᐦᒃ ᐋᑎᔪᑳᓐᐦ, ᑎᐹᒋᒧᐧᐃᓐᐦ, ᓂᑭᒧᓐᐦ, ᐋ ᑖᐧᐋᐦᐄᒑᓂᐧᐃᔨᒡ
ᑭᔮ ᐋᐦᒋᔅᑐᐦᒑᓂᐧᐃᔨᒡ, ᒋᔅᑯᑎᒫᒑᐧᐃᓐᐦ, ᐄᔨᔫ ᒋᔅᒑᔨᐦᑎᒧᐧᐃᓂᔫ ᑭᔮ ᐋ ᐃᔑᐦᑖᑭᓂᐧᐃᔨᒡ
ᒑᐧᑳᔫ ᐄᔨᔫ ᐋ ᒌ ᐋᐱᒋᐦᑖᑦ ᑭᔮ ᐋ ᒌ ᐧᐄᔮᐦᑎᐦᒃ ᑭᔮ ᐋᐦᑐᑎᑭᓂᐧᐃᔨᒡ ᒦᒋᒥᔫ ᑭᔮ
ᓂᑐᐦᑯᔨᓂᔫ ᐋ ᐅᔑᐦᑖᑭᓂᐧᐃᔨᒡ, ᐋ ᒌ ᑎᐹᒋᒦᓱᔨᒡᐦ ᐊᐧᐋᔫᐦ, ᑳ ᐹᒌ ᐃᔅᐲᔨᒡᐦ ᐄᔨᔫᐦ
ᑭᔮ ᑳ ᐄᔑ ᐱᒥᐲᐦᐧᑖᓱᔨᒡᐦ ᓂᓈᐦᑰ ᒑᐧᑳᔫ᙮ ᐋᐅᔥᑳᒡᐦ ᐊᔨᒧᐧᐃᓐᐦ ᑭᔮ ᔮᐃᑖ ᐊᓂᔮ
ᐊᔨᒧᐧᐃᓐᐦ ᐃᔮᐱᑎᓂᔨᒡᐦ ᐊᓂᑖ ᓂᑑᐦᐆᔅᒌᐦᒡ ᐋ ᐃᐦᑖᓂᐧᐃᔨᒡ ᒑ ᒌ ᒥᓯᓂᐦᐄᑭᓂᐧᐄᔨᒡᐦ
ᑭᔮ ᐲᐦᑖᐲᐦᑖᑭᓂᐧᐃᔨᒡᐦ ᑭᔮ ᐄᔑᐦᑖᑭᓂᐧᐧᐃᔨᒡᐦ᙮ ᐋᑯᑦ ᒫᒃ ᒑ ᐅᐦᒋ ᐄᐦᒋᐦᑦᐊᑭᓄᐧᐃᒡ ᐊᓐ
ᔖᔥ ᐋᔑᑯᒻ ᐱᐳᓐᐦ ᐹᒦᐦᑭᑭᓄᐧᐃᒡ ᑭᔮ ᐧᐋᔑᐦᑖᑭᓄᐧᐃᒡ᙮

12. ᒑ ᑯᒋᐦᑖᒡ ᐊᓂᒌ ᐋᐱᔥᑎᐦᒡ ᐄᔨᔫ ᐊᔨᒧᐧᐋᔮᐲᐦ ᐊᑎᑑ ᒑ ᒌ ᓄᑯᓂᔨᒡ ᐋᐦᑎᑳᔥᑖᐲᔨᒡ
ᐄᔨᔫ ᐃᔨᐦᑐᐧᐃᓂᔫ ᑭᔮ ᐊᔨᒧᐧᐃᓂᔫ ᐊᓂᑖ ᐄᔨᔫ ᐃᐦᑖᐧᐃᓂᐦᒡ ᑭᔮ ᐊᓂᑖ ᐄᐦᒡ᙮

13. ᐊᓂᒌ ᐹᒥᐲᐦᑖᒡ ᐄᔨᔫ ᐃᐦᑖᐧᐃᓐᐦ ᑭᔮ ᐄᔨᔫᒡ ᐅᑖ ᐄᔨᔫᔅᒌᐦᒡ (ᐧᐄᓂᐹᑰᒡ ᑭᔮ
ᓅᐦᒋᒦᐅᐄᔨᔫᒡ ᐋ ᓅᑎᒫᑐᒡ - ᐄᔨᔫ ᑎᐹᔨᐦᒋᒑᓲ) ᒑ ᐧᐄᒑᐱᑎᓰᒫᒡ ᐄᔨᔫ ᐋᑐᔅᑭᐧᐋᔾᒡᐦ
ᐊᑎᑑ ᒑ ᒌᐦᑳᓈᑯᓂᔨᒡ ᐄᔨᔫ ᐊᔨᒧᐧᐃᓂᔫ ᐋ ᐋᐱᑎᓂᔨᒡ ᐊᓂᑖ ᐋᑏ ᐃᐦᑖᓂᐧᐃᔨᒡ
ᐄᔨᔫ ᐃᐦᑖᐧᐃᓂᐦᒡ ᑭᔮ ᐊᓂᑖ ᐋ ᓂᔥᑎᐧᐄᓈᓂᐧᐃᔨᒡ᙮ ᑭᔮ ᐊᓂᐦᐄ ᒥᓯᓂᐦᐄᑭᓐᐦ ᑭᔮ
ᑎᐹᒋᒨᓯᓂᐦᐄᑭᓐᐦ ᐃᔮᐱᑎᐦᒡ ᐋ ᓂᔥᑎᐧᐄᓈᓂᐧᐃᒡ ᒑ ᒌ ᐄᔨᔫᔥᑖᒡᐦ᙮

14. ᒥᓯᐧᐋ ᐋᑐᔅᑭᐧᐋᒡ ᐄᔨᔫᐦ ᑭᔮ ᒥᓯᐧᐋ ᐄᔨᔫᒡ ᔮᐃᑖ ᒑ ᐱᒋᔅᑎᓈᒡ ᒑ ᐧᐄᒋᐦᐄᐧᐋᔨᒡᐦ
ᐅᔅᒋᓃᒎᐦ, ᐅᓃᒋᐦᐄᑯᒫᐤᐦ ᑭᔮ ᒋᔖᔨᔫᐦ ᐋ ᑭᓂᐧᐋᔨᐦᑖᑯᓂᔨᒡ, ᐋ ᒌᐦᑳᓈᑯᐦᑖᑭᓂᐧᐃᔾᔨᒡ
ᑭᔮ ᐋ ᐃᐦᒋᐦᑖᑭᓂᐧᐃᔨᒡ ᐄᔨᔫ ᐊᔨᒧᐧᐃᓂᔫ, ᐄᔨᔫ ᐋᔨᐦᑎᒧᐧᐃᓂᔫ, ᐋᔮᓂᔅᒑ ᐄᔨᔫ
ᐊᔨᒧᐧᐃᓐᐦ ᑭᔮ ᑎᐹᒋᒧᐧᐃᓐᐦ ᑭᔮ ᑭᒑᐦᑖᐧᐋᔾᔨᐦᑎᒧᐧᐃᓂᔫ᙮ ᐋᑯᑦ ᒑ ᐧᐄᒋᐦᐄᐧᐋᑦ ᐄᔨᔫ
ᒋᔅᑯᑎᒫᒑᐧᐃᓐ ᐊᑎᑑ ᒑ ᐋᔥᒋᐲᐦᐋᑦ ᐅᓃᒋᐦᐄᑯᒫᐤᐦ ᑭᔮ ᒋᔖᔨᔫᐦ ᐋ ᒋᔅᑯᑎᒫᒑᓂᐧᐃᔨᒡ
ᐄᔨᔫ ᐊᔨᒧᐧᐃᓂᔫ ᑭᔮ ᐄᔨᔫ ᐃᔨᐦᑐᐧᐃᓂᔫ ᐊᓂᑖ ᐲᐦᒡ ᑭᔮ ᐧᐄᐧᐄᑎᒫ ᒋᔅᑯᑎᒫᑑᑭᒥᑯᐦᒡ᙮
ᒥᐦᒑᐧᑖᐤ ᑮᐧᐹ ᒑ ᒫᒨᐧᐄᔥᑖᑭᓄᐧᐃᒡ ᐋᔑᑯᒻ ᐱᐳᓐᐦ ᐊᑎᑑ ᒑ ᒌ ᐧᐄᒋᐦᐄᐧᐋᒡ ᐊᐧᐋᓂᒌ
ᐊᓂᑦ ᐅᑎᐦᑖᐧᐃᓂᐧᐋᐦᒡ ᑭᔮ ᒑ ᒌ ᐱᒋᔅᑎᓂᐦᒡ ᐅᑎᑖᔨᐦᑎᒧᐧᐃᓂᐧᐋᐤ ᑭᔮ ᐧᐄᐧᐋᐤ ᐅᐦᒋ
ᒋᔅᑯᑎᒫᒑᐧᐄᓂᔫ᙮

15. ᐋᑯᑦ ᐧᐄᔮᐱᐦᑎᑭᓂᐧᐃᒡ ᑭᔮ ᐆ ᑳ ᐄᔑ ᓂᔥᑎᐧᐄᓈᓄᐧᐃᒡ ᐄᔨᔫ ᐅᓃᒋᐦᐄᑯᒫᐅᒡ ᐋᐅᑯᓂᒡ
ᒨᔥ ᑳ ᐹᒋ ᐄᔑᓈᑯᓂᔨᒡ ᐧᐄᐧᐋᐤ ᐋ ᐃᐦᑖᒡ ᓃᔥᑎᒻ ᐋ ᒋᔅᑯᑎᒧᐧᐋᒡ ᐅᑎᐧᐋᔒᒥᐧᐋᐤᐦ ᐄᔨᔫ
ᐊᔨᒧᐧᐃᓂᔫ ᑭᔮ ᐊᓂᔫ ᒫᐅᒡ ᒑᔅᑎᒫᐧᐃᓂᔨᒡ ᐋ ᑭᓂᐧᐋᔨᐦᑖᑯᓂᔨᒡ ᐄᔨᔫ ᐊᔨᒧᐧᐃᓂᔫ᙮
ᐋᑯᑦ ᒫᒃ ᐋᑖᔨᐦᑖᑯᐦᒡ ᒥᓯᐧᐋ ᐄᔨᔫᐦ ᐋᑐᔅᑭᐧᐋᒡ, ᒫᔔᐦᐋᑳ ᐄᔨᔫ ᒋᔅᑯᑎᒫᒑᐧᐃᓐ (ᐊᓂᑖ
ᐅᐦᒋ ᐋ ᐋᐱᔥᑖᑐᔨᒡᐦ ᐅᓃᒋᐦᐄᑯᒫᐤᐦ ᑭᔮ ᒋᔅᑯᑎᒫᒑᓲᐦ) ᓂᑐᐦᑯᔨᓐ ᐋᐱᑎᓰᐧᐃᓂᐦᒡ ᑭᔮ ᐋ
ᐧᐄᒋᐦᐋᑭᓂᐧᐄᒡ ᐊᐧᐋᓂᒌ ᐋ ᐅᔥᑖᐱᔨᒡ, ᐄᔨᔫ ᑎᐹᔨᐦᒋᒑᓲ ᑭᔮ ᐄᔨᔫ ᐅᒋᒫᐦᑳᓂᒡ ᒑᑎᑎᐦᒡ
ᐊᓂᔮ ᓈᑎᐧᐋᔨᐦᑦᐊᑯᓂᔨᒡ ᐊᓂᑦ ᒑ ᒌ ᐅᐦᒋ ᒋᐦᒋᐲᐦᑐᐧᐋᑭᓂᐧᐃᔨᒡᐦ ᐋ ᔒᑐᔥᑭᐧᐋᑭᓂᐧᐃᔨᒡᐦ
ᐅᓃᒋᐦᐄᑯᒫᐤ ᐅᔮ ᒑ ᒌ ᐄᔑ ᐱᒥᐲᐦᑖᔨᒡᐦ᙮
























